
Ooreenkomstig die FAIS-wetgewing bring ek graag die volgende inligting onder u aandag (2009) :

My naam is HERMINA CHRISTINA LANGDON (MIEMPIE) en my kontakbesonderhede is verskaf op hierdie briefhoof.  Ek is ‘n gesertifiseerde finansiële beplanner: CFP. Ek besit ‘n nagraadse – sowel as gevorderde nagraadse diploma in finansiele beplanning (UOVS).  
Ek is ’n gemagtigde finansiële diensteverskaffer en is gelisensieer om finansiële dienste te lewer. ’n Afskrif van die lisensie, wat besonderhede bevat oor die finansiële dienste wat ek gemagtig is om te lewer, asook enige vrystellings, is op aanvraag ter insae beskikbaar.  Ek lewer sedert 10/1997 finansiële advies- en tussengangerdienste ten opsigte van die volgende aspekte van finansiële beplanning: Doods- & Ongeskiktheidsdekking; Aftreebeplanning; Beleggingsbeplanning insluitend ongenoteerde Aandele; Boedelbeplanning, Testamente, Mediese fondse, Huisverbande, Groepskemas en Bestorwe boedels.
LA’MACHRI Financial Services CC 2007/101654/23 het skriftelike magtiging, en is geakkrediteer, om die produkte van die volgende versekeraars en/of finansiële instellings te bemark : Ou Mutual, Momentum, Sanlam, Liberty, PPS, Altrisk,  PIC en SHAREMAX.  
Ek besit nie meer as 10% van die aandele wat deur enige versekeraar uitgereik word nie.  Ek het  meer as 30% van my kommissie en vergoeding in die vorige jaar van Ou Mutual ontvang.  Ek word vir my dienste vergoed deur kommissie wat aan my betaal word deur genoemde versekeraars.  Toepaslike fooie vir dienste gelewer kan gehef word en sal vooraf gekontrakteer word.  
Ek besit professionele skadeloosstellingsversekering by MARSH.
LA’MACHRI Financial Services CC 2007/101654/23 is nie ’n geassosieerde maatskappy van ’n  bepaalde versekeraar nie.  Nakoming van die FAIS-wet word gemonitor deur Masthead Distribution Services (PTY) LTD, nakomingspraktyk# 67, Posbus 856, Howard Place, 7405. Telefoon: 021 686 3588.  
Ek is ‘n lid van “FINANCIAL PLANNING INSTITUDE OF SOUTH AFRICA (FPI)” asook MASTHEAD FINANSIëLE ADVISEURS VERENIGING. As gevolg van my lidmaatskap by MASTHEAD, word nakomingsdienste, praktykbestuur en tegnologiese dienste kosteloos aan my beskikbaar gestel.  Hierdie ondersteuning help my om ‘n meer professionele diens te lewer. Die nakomingsdiens dra daartoe by dat my besigheid aan die FAIS-wetgewing voldoen en u as klient van toepaslike finansiële advies voorsien word. Deur praktykbestuur kan ek my  besigheid meer professioneel bestuur en verbeterde diens en ondersteuning bied.
Van tyd tot tyd is dit moontlik dat ek nie-geldelike aansporings van ‘n produkverskaffer of ander indirekte vergoeding van persone mag ontvang. ‘n Register van sodanige nie-geldelike aansporings of indirekte vergoeding is op aanvraag beskikbaar.  
Alle inligting van u verkry sal as vertroulik behandel word en sal slegs bekend gemaak word indien u skriftelike toestemming gee, of ek deur die wet verplig word om sodanige inligting bekend te maak.
Indien u met enige aspek van my diens ontevrede is, moet u asseblief u klagte skriftelik aan my rig by bogenoemde adres. ’n Afskrif van my Klagtebeleid is op aanvraag beskikbaar.

